
Notitia historica:

Ptolomaeus Lucensis et novit et familiariter conversatus fuit cuam Sancto Thoma in conventu Fratrum
Praedicatorum Neapoli anno 1273. In sua «Historia ecclesiastica nova», circa 1317 confecta, notitias de Thoma
colligens, notavit:

«Scripsit eo tempore quo fuit Rome (...) iam magister existens, primum super Sententias, quem ego vidi Luce
sed inde subtractum nusquam ulterius vidi».

Amissum fuit hoc Scriptum Romanum per saeculos septem. Saeculo vero XX mediato, socii Commissionis
Leoninae invenerunt Oxonii copiam primi Thomae super Sententias, in codice olim fratris Iacobi Raynucii
(+1286), provinciae Romanae fratrum praedicatorum, et in cuius margine manus italica saeculi XIII exeuntis
scripserat nonnulla fragmenta alterius commentarii in I Sententiarum «secundum aliam lecturam fratris thome».

Cuius editio critica plena a P. Leonard E. Boyle OP, clarae memoriae, et a John F. Boyle prodiit in lucem anno
2006 Toronti Canadae, ex officina libraria Pontificii Instituti Mediaevalium Studiorum.

De authenticitate huius textus adhuc disputatur. Studium automato computatorio adiutum demonstrat stylum
formalem intermedium inter proprium Thomae et alienum; sed combinatio verborum similima est scripto
Thomae super I Sententiarum et -quod maximi momenti est- illis maioribus operibus quae Thomas composuit
Romae circa 1266, scilicet, Primae parti Summae et Quaestionibus de potentia. Sic itaque testimonium Ptolomei
concordat cum textu hoc integro, et non tantum cum illis partibus notatis ut «aliae lecturae fratris thome».

Pontificii Instituti Mediaevalium Studiorum moderatores dederunt veniam hinc edendi textum integrum Lecturae
Romanae, exaratum ex copia editionis criticae. De qua liberalitate gratias agimus eis et editori operis John F.
Boyle, qui suo sponte veniam illam simul nobis cooptavit.

